
					Kaca puniki kavalidasi
409. I Gusti Kenjing manyumbah, malih da sang raja putri, sareng
Gusti Wayan Gedot, sarnpun sami kaaturin, mangraris dane
gelis, sang putri sami matuntun, sami madandan lima, sang
putri ngembeng yeh aksi. sarni luyu parnargane matryogan.

410. Sate kane ring bancingah, I Dewa Saloka nyingakin, uyang
kayune makesiong, kadi mati tan pekanin, dane sang raja putri,
kajroan mangkin manguntul, I Gusti Ayu Biang, gelis dane
manyagjagin, nyai ayu, mai enggalang menekan.

53a.
411. Gawoka meme mangenotang, warnane masawang ratih, dadi
meme liwat gawok, mangenotang nyai kalih, kenehang meme
nyai, tuah dewaning pasih gunung, dadi pinda manusa, medal
saking teja manik, kenken ditu, desan anake di Mekah.

412. Sing iya matukad kilang, magunung ban gendis pasir, tuara
meme med mangenot, tuara sami teken manik, jalan manglawut nyai , maguling-gulingan malu, lesu ka jani imirah,
matuntun iya maka kalih, sampun rawuh, irika ring bale rnalang.

413. Bale sampun mabah-abah, mider-ider sutra putih, langsene permas ijo, malaluhur wijil wijil kuning, kasur mules subagi, galenge sutra maturut, tutube susulaman, mekannyane pakurining, endih murub , cacandane sarwa endah.

414. Malih Gusti Ayu Biang, pangandikan dane aris, nyen ja nyepi
pada ento, kapangilen panga ngraris, nah iba Pundak Gambir,
atehang anake malu, iba lawut ngitungang panarniyune pada
jani, ia I Menuh, bareng teken I Padapa.

415. Dini pada eda mekalah, ene I Ayu ayahin, yan tuah dane 1esu
reko, iba juru mecik batis, ajengane tunden ngalih, wang pasare tunden nyuwun, dane pianak ia, saja dane tusing uning,
uling ilu , ira inget teken tuturan.

416. Wargin ira paek pisan, karana ira gupuh jani kaden iba kai
joh, baane melenan gumi, anak tusing ja uning, sagetan teka
mamusuh, dewan meme i dewa, masare dewa ne dini, meme
pesu, ngitunganga panjak i dewa.

